
Annotatsiya. Maqolada jismoniy tarbiya va sport yo‘nalishida tahsil oluvchi talabalarga  

ingliz tilini o‘rgatish va  o‘qitishdagi mavjud qiyinchiliklar, muammo  va yechimlar, til 

o‘qitishning  zamonaviy uslub va metodlari xususida fikr yuritiladi. 

PROBLEMS AND SOLUTIONS OF TEACHING ENGLISH LANGUAGE TO SPORTS 

STUDENTS 

Abstract. The article discusses existing difficulties, problems and solutions in teaching and 

learning English to students studying physical education and sports, as well as modern style and 

methods of language teaching. 

ПРОБЛЕМЫ И РЕШЕНИЯ ОБУЧЕНИЯ АНГЛИЙСКОМУ ЯЗЫКУ СТУДЕНТОВ-

СПОРТИВНИКОВ 

Аннотация. В статье рассматриваются существующие трудности, проблемы и 

пути решения в преподавании и обучении английскому языку студентов, изучающих 

физическое воспитание и спорт, а также современные стиль и методы обучения языку. 

Ключевые слова: иностранный язык, английский язык, физическое воспитание и 

спорт, деятельность, проблемы изучения языка, современный стиль, решение проблем. 

 

Tilda har bir millatning ruhiyati, o‘tmishi, buguni va kelajagi  aks etadi. Shu ma’noda har 

bir millatning  ona tilisida uning  bebaho xazinasi, minglab so‘zlar saqlanadi.Bu so‘zlarni asrlar 

davomida xalq yaratadi, unga sayqal beradi va asrab avaylaydi.Har bir davrda yashagan xalq 

vakillari  bu so‘zlarni e’zozlab, so‘zlarni boyitib,o‘zidan keyingi avlodlarga yetkazishga 

mas’uldirlar. 

Insonlar o‘z fikrlarini til vositasida ifodalaydilar va bir-birlarini tushunadilar. Shuning 

uchun ham, til - insonlar orasidagi eng muhim aloqa vositasidir. Til – inson faoliyatida borliqni 

bilish, fikr almashish, jamg‘arilgan bilimlarni fanlarga bog‘lagan holda avloddan-avlodga 

yetkazish vositasidir.Tilda millatning bor-yo‘g‘i, o‘y-fikri, dunyoqarashi, orzu-umidlari,Vatani, 

his-tuyg‘ulari  aks etadi. Tildagi har bir so‘z inson tafakkuri va  tuyg‘usining  natijasidir. 

Tafakkur va til bir-biri bilan chambarchas bog‘liq ijtimoiy hodisalardir. Inson nutqi, til 

vositalari bo‘lmasa, fikrlash ham bo‘lishi gumon.Tafakkur va til aynan bir xil hodisa 

emas.Tafakkur zohiriy olamning inson miyasida umumlashgan, til bilan ifodalanadigan in’ikosi 

hisoblansa, til fikrni ifodalash usuli, uni boshqa kishilarga, avlodlarga yetkazish vositasidir.  

Boshqacha aytganda, til-tafakkurning borliq shaklidir.        

Til milliy madaniyatning shakli sifatida tafakkurning mevalari va ma’naviy boyliklarini 

zamon va makonda abadiylashtiradi. Ular doimo bir-birini taqozo qiladi, bir-birini yashashi va 

rivoljlanishiga yordam beradi.  

Bugungi kunda dunyoda 6000 ga yaqin til bo‘lsada, muloqotdagi  tillar soni 600ga 

yaqindir. Bu tillar bir-biriga bog‘liq rivojlanish tamoyillariga ega bo‘lib,  o‘ziga xos oilaviy 

turkumlikni tashkil qila oladi. Hozirgi kunda ta’lim berish jarayonidagi eng dolzarb masalalaridan 

biri bu xorijiy tillarni ikkinchi til sifatida o‘rgatish va shu orqali talabalarni vatanparvarlik ruhida 

tarbiyalash:  ona Vatanga muhabbat, sadoqat, yuksak iftixor, milliy g‘urur kabi umuminsoniy 

qadriyatlarga sodiq qilib tarbiyalashdir.  

Til insoniyatning tarixiy taraqqiyoti jarayonida yaratgan barcha madaniy va ilmiy 

boyliklarini ifodalaydigan va avloddan avlodga meros qoladigan asosiy vositadir. Tilning ijtimoiy 

tabiati ayrim shaxsga emas, balki jamiyat uchun xizmat qilishda namoyon bо‘ladi. Tilning paydo 

bо‘lishi va rivojlanishi insoniyat jamiyati bilan mustahkam bog‘liq. Til insoniyat tarixi qadar 

qadimiydir. 

Tilsiz jamiyat, ma’naviyat bo‘lishi mumkin emas, til jamiyat, ma’naviyat, insonlar uchun 

xizmat qiladi. Shuning uchun u ijtimoiy hodisa hisoblanadi.         

Shunigdek, yurtimizda so‘nggi yillarda yosh avlodni ingliz tilini o‘rganishga jalb qilish va  

ingliz tilining turli  darajadagi sertifikat  va diplomlarini qo‘lga kiritishlari talab qilinmoqda. 

Maqsad yoshlarning chet tillarini o‘z ona tilimizdek  ravon bilishlari, hech qanday to‘siqlarsiz 

zamonaviy texnologiyalarni o‘zlashtirishdir.  

XXI asr axborot kommunikatsiya rivojlanayotgan bir davrda bir tildan ikkinchi tilga yangi 

so‘z, atamaning va iboralarning kirib kelishi tabiiy holatga aylanib qoldi. Bu holat tilni boyitish va 

ravnaq toptirish bilan birgalikda, kirib kelayotgan yangi so‘zlarni o‘zbek tilidagi shu birlik yoki 

so‘zga to‘g‘ri keladigan so‘z bilan almashtira olish yoki muqobil ma’nosini topa olish kabi 

xususiyatlarni yoritib bermoqda. Hozirgi paytda ingliz tilini chet tili sifatida o‘qitish juda qiyin 

vazifa.Ayniqsa, ingliz tilini ma’lum bir soha mutaxassisliklariga yo‘naltirgan holda, juda 

cheklangan maqsadda xizmat qildirishdir.  

Xo‘sh, ingliz tilini jismoniy tarbiya va sport  yo‘nalishi talabalariga o‘qitishning qanday 

qiyinchilik va muammolari   bor? Asosiy qiyinchiliklar: talabalarning so‘z boyligining kamligi, 

qiziqishlarining sustligi, nutq muammosi, konsentratsiyaning yetishmasligi, jumladan, ingliz tiliga 

yetarlicha ta’sir o‘tkazmaslik, sinf xonalarining yetarli darajada jiozlanmaganligi va malakali 

o‘qituvchilarning yetishmasligidir. Ingliz tili o‘qituvchilarining vazifasi faqatgina o‘qitish yoki 

talabalarning ingliz tilidagi malakalarini ya’ni o‘qish, yozish, eshitish va gapirish kabi 

ko‘nikmalarini shakllantirishgina emas, balki ularda ingliz tiliga bo‘lgan ishtiyoq, qiziqish va 

yuqori motivatsiya berish orqali  til o‘rganishga yo‘naltirishdan iboratdir.  

Bugungi kunda sportchilarga ingliz tilini o‘rgatishda bir qancha qiyinchilik va to‘siqlarga 

duch kelinmoqda. Bular quyidagilar:  

1. Talabalar guruhida buzilgan muhit. Ingliz tilini o‘qitish va o‘rganishda atrof-muhitning 

o‘rni juda muhim hisoblanadi. Guruhdagi muhit talabalarni chlag‘itadi va til o‘rganishlariga salbiy 

ta’sir qiladi. Muvofiq va qulay muhit ingliz tilini o‘rgatish uchunasosiy ehtiyojdir. Agar muhit 

o‘quvchilar uchun mos va qulay bo‘lmasa, u ingliz tilini o‘qitish jarayonini buzadi. Ingliz tilini 

o‘qitishda asosan o‘qituvchilar shunday noqulay muhitga duch kelmoqdalar.  

2. O‘qitish resurslarining yetishmasligi. Til o‘qitishning qiyinchiliklaridan asosiysi  - o‘quv 

resurslarining yetishmasligidir. Bu o‘qituvchilar uchun  muammolar keltirib chiqarib, ingliz tilini 

samarali o‘rgatish uchun to‘siq bo‘ladi. O‘quv resurslariga: turli xil zarur o‘quv adabiyotlari, 

proyektor, mikrofon, kompyuter tizimlari va boshqa turdagi raqamli qurilmalar kiradi.  

3. Guruh talabalarining ko‘pligi. Guruhda talabalrning ko‘p sonliligi o‘qituvchilar uchun 

juda ko‘p ruhiy stresslar, talabalarni darsga jalb qilish va boshqaruvning qiyinlashishi, o‘quv 

resurslari va belgilangan vaqtning barcha talabalar uchun yetarli bo‘lmasligi kabi salbiy 

oqibatlarni keltirib chiqaradi.  

4. Ingliz tilini o‘rganishga bo‘lgan qiziqishning yo‘qligi.Ingliz tilini o‘rganishga qiziqishi 

yo‘qligi o‘qituvchilar oldida turgan  asosiy muammodir.  

Xo‘sh, yuqoridagi muammo va qiyinchiliklar uchun yechimlar bormi?  Bizningcha, bunga 

quyidagilar yechim bo‘la oladi:  

1.Asosiy vazifalaridan biri - bu zamonaviy o‘qitish va ta’lim texnologiyalarini o‘zlashtirish 

orqali o‘qituvchining pedagogik mahoratini oshirishdir. Har qanday yangi texnologiyani qo‘llash 

bilan o‘qituvchining yangi pedagogik g‘oyalari boshlanadi: tizimli, metodologik tilning 

ravshanligi, o‘quv uslubiyatida aniq taktika paydo bo‘lishi. 

2.O‘quv jarayonining eng muhim vazifasi- talabalarning shaxsiy qiziqishi. Kutilgan 

natijalarni olish uchun ta’lim jarayonida qaysi texnologiyalardan foydalanish kerakligini bilish 

kerak. Har qanday aniq ta'lim texnologiyasidan foydalanish qanchalik mukammal 

bo‘lmasin,talabalarning malakalarini aniqlash va rivojlantirish uchun eng samarali shart-

sharoitlarni yaratmaydi. 

3.   Pedagogik (ta’lim) texnologiyasi — o‘quv jarayonini loyihalashtirish, tashkil etish va 

o‘tkazish uchun o‘quvchilar va o‘qituvchilar uchun qulay muhit bilan birgalikda o‘quv-pedagogik 

faoliyatning yaxshi o‘ylangan modeliga yaratadi.Pedagogik texnologiya ta’lim jarayonining to‘liq 

nazorat qilinadigan g‘oyasini amalga oshirishni o‘z ichiga oladi.  

Zamonaviy ta’lim texnologiyalariga quyidagilar kiradi: 

− muntazam rivojlanish; 

− dizayn va interfaol o‘qitish usullari; 

− muammolarni o‘rganish; 

− ko‘p bosqichli ta'lim; 

− o‘qitishda tadqiqot usullari; 

− til o‘qitishda o‘yin uslublaridan foydalanish texnologiyasi; 

− hamkorlikda ta'lim (jamoa, guruh ishi); 

− ijod vazifalari; 

− kichik guruhlarda ishlash; 

− tarbiyaviy o‘yinlar (rol ijro etish, taqlid qilish va ta'limiy o‘yinlar); 

− davlat resurslaridan foydalanish (mutaxassislarni taklif qilish, ekskursiyalar); 

−  multimediya vositalaridan foydalanish; 

− ijtimoiy loyihalar (ijtimoiy loyihalar, tanlovlar, radio va gazetalar, filmlar, namoyishlar, 

ko‘rgazmalar, ijrolar, qo‘shiqlar va ertaklar); 

− yangi materiallarni o‘rganish va mustahkamlash (interfaol ma'ruza, ko‘rgazmali 

qo‘llanmalar, video va audio materiallar bilan ishlash, «o‘qituvchi sifatida talaba», «barchani 

hamma o‘rgatadi»; 

− murakkab va munozarali savollar va muammolar muhokamasi. 

Shuningdek, ingliz tilini o‘qitish jarayonida integrativ yondashuv- eng samarali va unumli 

vositalardan biridir. 

Xulosa qilib aytganda, sportchi talabalarga ingliz tilini o‘qitish jarayoni butunlay yangi 

nuqtayi nazardan qaralishi va shaxsni shakllantirishning yangi mexanizmlarini o‘zlashtirish, qulay 

sharoitda sifatli natijalarga erishish imkonini beradi. Shuningdek, hozirgi yosh avlodni yuksak 

barkamollik topishi faqatgina o‘qituvchining zimmasidagi  burch bo‘libgina qolmay, oila muhiti, 

mahalla e’tibori bilan ham bog‘liqdir.       

